
Inombolo  yefayili.: 3/3/4/P 

Isalathiso:                 20251017-7776 

 

 

ISetyhula: 0030/2025 

Umhla wokuphelelwa: Awukho 

 

Iya: KumaSekela Balawuli-Jikelele, kuBalawuli abaziiNtloko, kuBalawuli, kwiiNgcali zeMfundo 

eziziiNtloko, kuBaphathi beeSekethe, kwiiNqununu zezikolo zikarhulumente eziqhelekileyo 

nezezikolo zemfundo eneemfuno ezizodwa nakuMalungu amabhunga olawulo 

 

Isishwankathelo esifutshane: Ukuthotyelwa kwemiqathango yenkqubo yokungqinisiswa 

kokufaneleka komqeshwa egunyazisiweyo (mandatory verification 

process) phambi kokutyunjwa kwakhona/kokuqeshwa kwakhona 

ngokwemvumelwano (contract reappointment/re-employment) 

kowayengumqeshwa wenkonzo karhulumente okanye 

kowayengutitshala olindelekileyo kwizikolo zikarhulumente. 

 

ISihloko: Iinqununu zezikolo zikarhulumente maziyigqibe inkqubo yokungqinisiswa 

kokufaneleka komqeshwa egunyazisiweyo phambi kwako nakuphi na ukutyunjelwa 

ukuqeshwa kwakhona komqeshwa wenkonzo karhulumente okanye kukatitshala 

kwizikolo zikarhulumente 

 

1. Injongo yenkqubo yokungqinisiswa kokufaneleka komqeshwa ukwenzela ukuqeshwa 

kwakhona ngokwemvumelwano okwethutyana  

 

1.1 Ukuqeshwa kwakhona ngokwemvumelwano okwethutyana kwabaqeshwa kuyimfuno 

emiselweyo ebalulekileyo ukulungiselela ukwenziwa kwenkonzo okungaphazamisekanga 

kwinkonzo karhulumente nakwimfundo esemgangathweni kwizikolo zikarhulumente zethu. 

Nakuba kunjalo, kuthintelekile ukuqeshwa kwakhona kwabo babengabaqeshwa 

benkonzo karhulumente nababengootitshala ngaphambili, ababegxothiwe ngenxa 

yokuziphatha kakubi okuxhomisa amehlo okanye abalahlayo enkonzweni, lo gama 

zingekaqukunjelwa iingxoxo zetyala lokuziphatha kakubi, nokuba oko kungethuba 

elichaziweyo okanye ithuba elingenakuqinisekiswa.  

 

1.2 Inkqubo yokungqinisiswa kokufaneleka komqeshwa egunyazisiweyo yenzelwe ukuthintela 

ukuqeshwa kwakhona komqeshwa wenkonzo karhulumente okanye kukatitshala 

ngokwemvumelwano othe wophula le migaqo yomthetho ilandelayo: 

1.2.1 IGazethi kaRhulumente No. 40167 ye-29 Julayi 2016 (“the 2016 Gazette”) iyakuthintela 

ukuqeshwa kwakhona kwababengabaqeshwa benkonzo karhulumente ngaphambili 

abagxothwayo ngenxa yezizathu zokuziphatha kakubi okuziindidi ezahlukahlukeneyo, 

kangangethuba elichaziweyo. 

1.2.2 IGazethi kaRhulumente No. 44433 ye-09 Apreli 2021 (“the 2021 Gazette”) icacisa ukuba 

akukho mntu (ongutitshala) unokutyunjwa okanye unokuqeshwa kwakhona ukwenzela 

ukuba asebenze nabantwana, ngaphandle kokuba umntu: 

 

(a) Uyazifezekisa iimfuno ezimiselweyo ezizezona zisezantsi ezicaciswe kwi-Personnel 

Administrative Measures, epapashwe kwi-Government Gazette No. 46879, yomhla 

we-09 Septemba 2022; 

(b) Zitshekishiwe yaye zangqinisiswa iinkcukacha zakhe kwi-National Child Protection 

Register  ngokoMthetho i-Children’s Act, 2005 (Act 38 of 2005); yaye 

(c) Unaso isatifikethi sokucoca konke (clearance certificate) esikhutshwa yiRejistra 

ngokungqinelana noMthetho i-Criminal Law (Sexual Offences and Related Matters) 

Amendment Act, 2007 (Act 32 of 2007), njengoko ufakelwe izilungiso. 

 

1.3 UMmiselo 61(1) we-2016 Gazette nomhlathi 6 we-2021 Gazette ngokulandelelana kwayo, 

umisela amathuba ekuthinteleke ngawo ukuqeshwa kwakhona kwabo 

babengabaqeshwa benkonzo karhulumente nootitshala ngaphambili, 

ekwakunqunyanyiswe iinkonzo zabo ngaphambili ngenxa yokuziphatha kakubi 

okuxhomisa amehlo (kuqukwa nezehlo zolwaphulo-mthetho zokuhlukumeza ngokwesondo 

(sexual harassment) okanye izenzo ezimalunga nezesondo (sexual-related transgressions). 

Abo babesakuba ngabaqeshwa benkonzo karhulumente nootitshala ngaphambili, 

abagxothwayo okanye abalahlayo enkonzweni lo gama zingekaqukunjelwa iingxoxo 

zetyala lokuziphatha kakubi baya kuba nesithintelo “Block” esichaza ukuba ayisasebenzi 

inombolo yePESALI ebhalisiweyo kwiprafayili yabo. 

 

1.4 Inqununu eyenza umsebenzi wokulawulwa nokuphathwa kwesikolo sikarhulumente, yiyo 

eligosa elinyuliweyo emaliqinisekise ukuba inkqubo yokungqinisiswa kokufaneleka 

komqeshwa egunyazisiweyo igqitywa phambi kokuba kungeniswe igama lomakaqeshwe 

kwakhona ngokwemvumelwano. Lo msebenzi uluxanduva ufaneleke ngokulinganayo 

kwabo batyunjelwe ukuqeshwa kwakhona kwizithuba ezixhaswa ngezimali liSebe 

leMfundo leNtshona Koloni (WCED) okanye libhunga lolawulo. 

 

2. Iinqununu mazilandele inkqubo ecaciswe kwiNgcaciso eMfutshane yeCandelo lokuGaya 

nokuKhetha aBasebenzi 0003/2019, yomhla we-29 Meyi 2019, necacisa inkqubo 

yokugaywa nokukhethwa kwabasebenzi ehlaziywe ngokutsha yabaqeshwa 

bemvumelwano. Amanyathelo enkqubo yokungqinisiswa kwabaqeshwa alandelayo aya 

kuwuphucula umgangatho wale nkqubo. 

3 Amanyathelo amakalandelwe ngethuba lenkqubo yokungqinisiswa kokufaneleka 

komqeshwa  

 

3.1 Inqununu: 

(a) Mayenze udliwano-ndlebe olufutshane nomqeshwa (nabaqeshwa) 

abalindelekileyo yaye mayiqinisekise ukuba kugcinwa iirekhodi ezichanekileyo 

zodliwano-ndlebe. 

(b) Mayijongisise imbali yezengqesho yomntu ngamnye nezizathu zako nakuphi na 

ukupheliswa kwengqesho kwangaphambili. 

(c) Mayihlole iifom ezizazilisiweyo zaze zasayinwa: A3(E), DPA.2 (ootitshala), no-Z83 

(abaqeshwa benkonzo karhulumente), kunye namaxwebhu ahamba neefom, 

ukulungiselela ukungangqinelani kwengcaciso (inconsistencies). Ukuba 

kuqatshelwa inkonzo eqhawukileyo, makucelwe ingcaciso ebhaliweyo. 

(d) Mayingqinisise ukuba ngaba kukho nakuphi na ukupheliswa kwenkonzo 

kwangaphambili bekubangelwa kukuziphatha kakubi ngokuqhagamshelana 

nabantu abanokungqina ngomqeshwa. 

(e) Ukungena kwiziko lewebhu le-Department of Public Service and Administration 

(DPSA) ukungqinisisa ukuba umqeshwa olindelekileyo ukhe wagxothwa okanye 

walahla na enkonzweni lo gama zingekaqukunjelwa iingxoxo zetyala lokuziphatha 

kakubi ngokulandela la manyathelo angezantsi:  

(i) Klikha kwilinki enikiweyo ukuvula isistim i-Public Servant Verification (PSV) system. 

Sebenzisa ilinki: https://www.dpsa.gov.za/resource_centre/psverification/ 

(ii) Kwicala elingasekunene kwi-PSV webpage, fumana yaye uklikhe kwilinki: 

“Central register for verification of dismissals and resignations pending 

disciplinary case.”  

(iii) Tayipha inombolo yesazisi somqeshwa i-South African identity document 

number  kwicandelo elifanelekileyo. 

(iv)  Klikha ku-“Verify” button. Isistim iya kubonisa isizathu sokupheliswa kwengqesho 

yangaphambili yomntu, ukuba kufanelekile.  

(v) Thatha isikrinshothi (screenshot) sengcaciso ebonisiweyo uze usiprinte 

ukwenzela ukugcinwa kweerekhodi. 

 

(j) Qhagamshelana nelinye lala magosa anyuliweyo kwaNdlunkulu adweliswe apha 

ngezantsi ukungqinisisa ukuba ngaba kukho naziphi na izithintelo kwiPESALI 

ezinokumthintela umqeshwa olindelekileyo ekubeni aqeshwe kwakhona: 

Nks Marna Knoetze apha: Marna.Knoetze@westerncape.gov.za; okanye  

Nks Lee-Ann Bathgate apha: Lee-Ann.Bathgate@westerncape.gov.za 

(k) Makuqwalaselwe ukuba yimfihlo kweenkcukacha ngalo lonke ixesha. 

  

https://eur03.safelinks.protection.outlook.com/?url=https%3A%2F%2Fwww.dpsa.gov.za%2Fresource_centre%2Fpsverification%2F&data=05%7C02%7CElvera.Farmer%40westerncape.gov.za%7C26ec2bff9ba643d888f708de0b0fdc8c%7Cae74bf7fcfc34760a1fe0731afaa5502%7C0%7C0%7C638960359912772798%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=vgLnT2T0FrKNngtNziUVEblu8V1pk%2FFDcAuN4cuCwY8%3D&reserved=0

4. Ukungqinisiswa kwesistim i-People Management Practices System (PMPS) 

 

Xa kufakwa amaxwebhu okutyunjwa kwamagama kwi-PMPS, iinqununu ziya 

kukhunjuzwa ukuba zikungqinisise ukuthotyelwa kokuqulethwe yile setyhula nokuba 

ngaba ziyithathele ingqalelo isistim ye-PSV kwiziko lewebhu le-DPSA. 

 

5. Imbopheleleko yokuthotyelwa kwenkqubo yokungqinisiswa kokufaneleka komqeshwa 

 

5.1 Ukuthotyelwa kwenkqubo yokungqinisiswa kokufaneleka komqeshwa eyimfuneko 

kuqinisekisa ukuba kuphela ngababesakuba ngabaqeshwa abafanelekileyo 

ekunokucingelwa ukuba banokusebenza nabantwana yaye oku kusebenza 

njengenyathelo eliyimfuneko lokuqinisekisa ukukhuselwa kwezona zinto zilungiselela 

umntwana ngeyona ndlela ibhetele. ISebe iWCED aliyi kusingatha okanye kwamkelwa 

nawaphi na amagama abatyunjiweyo ngokwemvumelwano abantu 

abangazifezekisiyo iimfuno ezimiselweyo. Oku kuquka ukungahlawulwa kweentlawulo 

eziyimbuyiselo yeenkonzo ezenziweyo ngabantu ekuthintelekileyo ukuba baqeshwe 

kwakhona. 

 

5.2 Iinqununu zikhuthazwa ukuba zifunde uMmiselo 61(1) we-2016 Gazette nomhlathi 6 we-

2021 Gazette,  osebenza kwabo bebasakuba ngabaqeshwa benkonzo karhulumente 

nababengootitshala, ngokulandelelanayo, ukwenzela iinkcukacha ezimalunga 

namathuba ekuthinteleke ngawo ukuqeshwa kwakhona kwabo. Iziko lewebhu le-DPSA  

nalo libonisa icandelo elithi: a Frequently Asked Questions (FAQ) section elicacisa ukuba 

irejista eyi-central register isetyenziswa njani na ukungqinisisa abo bagxothiweyo 

nabalahlileyo enkonzweni lo gama zingekaqukunjelwa iingxoxo zamatyala okuziphatha 

kakubi. 

 

5.3 Iinqununu zinembopheleleko ngokomthetho nangenxa yomsebenzi 

eziwuqeqeshelweyo ukuba ziyilandela mbo inkqubo yokungqinisiwa kokufaneleka 

komqeshwa. Ukusilela ukuthobela le miqathango kunokubangela ukuba iSebe iWCED 

liqalise iinkqubo zokuphumeza amanyathelo oluleko ngenxa yokungathotyelwa 

kwemiqathango. 

 

6. Iyathakazelelwa intsebenziswano yenu kulo mba ubaluleke kangaka. 

 

 

 

ISAYINWE: NGU-B WALTERS 

INTLOKO: YESEBE LEMFUNDO 

UMHLA: 2025-10-27 


